
teng itoe kalihatan olehnja seperti ada terdiri di ombak-ombak laoet, ijang di itoe waktoe soedah tida bergontjang keras, semingkin lama, djadi semingkin tedoeh.

Dantes mendoega, ijang di itoe waktoe ada ampir poekoel lima.

„Di dalem tempo doewa atawa tiga djam lagi,“ kata Dantes sendiri-diri: „cipier nanti dateng ka dalem kamar toetoepankoe dapetken maitnja Faria, hingga lantas djoega ija nanti berlakoe riboet; kemoedian orang nanti dapetken itoe lobang atawa gang di dalem tanah; orang nanti periksa itoe orang-orang, ijang telah limparken akoe ka dalem laoet dan tentoelah djoega soedah dapet denger triakkoe. Dengen sigra soldadoe-soldadoe ijang bersendjata, nanti menjoesoel padakoe dengen bebrapa praoe. Sedeng begitoe mariam nanti diboenjiken, aken bri taoe Pada orang di segala tempat, bahoewa tida boleh orang membri toeloengan pada pelari ijang terlandjang. Sekalian mata-mata dan hamba politie di Marseille nanti dapet perintah aken tiari akoe di pasisir, sedeng Gouverneur benteng d‘If nanti soeroeh orang tjari akoe di ini laoet. Di darat dikepoeng, di laoet dikepoeng, apatah ijang nanti djadi dengen dirikoe ini? Akoe kalaparan, akoe kadinginan, malah akoe soedah boewangken djoega pisokoe, ijang djadi sangkoetan aken akoe berenang; dirikoe ini sama djoega tepasrahken pada orang laoet, ijang tentoe nanti paling doeloe melihat padakoe dan nanti serahken akoe pada politie, soepaja dapet tarohan doewa poeloeh frank. Akoe lelah dan bingoeng. Ach, Allahkoe, Allahkoe!lihatlah tjara begimana dirikoe ini bersengsara, dan brilah pertoeloengan!” 

Sedeng begitoe, Dantes dapet tihat Satoe kapal ijang

